
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-9626/21 

Datum: 08.02.2022. godine 

 

 Na osnovu člana 70. Zakona o javnim nabavkama BiH („Službeni glasnik BiH“, broj 39/14) i 

člana 110. Statuta Općine Jajce („Službene novine Općine Jajce“, broj 3/08) u postupku javne nabavke 

radova koji se odnose na proširenje sistema javne rasvjete na području općine Jajce, putem otvorenog 

postupka, broj nabavke 02-11-7-9626/21, čije obavještenje je objavljeno na portalu javnih nabavki pod 

brojem 1190-1-3-112-3-100/21 od 23.12.2021. godine, Općinski načelnik donosi 

 

O D L U K U 

o izboru najpovoljnijeg ponuđača 

 

I 

Ugovor o proširenju sistema javne rasvjete na području općine Jajce dodjeljuje se ponuđaču „MIG 

ELEKTRO“ d.o.o. Mrkonjić Grad. 

 

Konačna cijena radova koji su predmet postupka javne nabavke utvrđena je na osnovu ponude 

odabranog ponuđača broj 61/22 i ista sa uključenim PDV-om iznosi 213.896,59 KM (slovima: 

dvijestotinetrinaesthiljadaosamstotinadevedesetšest i 59/100 konvertibilnih maraka). 

 

II 

Ponuđač iz tačke I ove Odluke ocijenjen je kao kvalifikovan. 

 

III 

Ova odluka objavit će se na web stranici Ugovornog organa www. opcina – jajce.ba istovremeno s 

upućivanjem ponuđačima koji su učestvovali u postupku javne nabavke shodno članu 70. stav (6) 

Zakona o javnim nabavkama BiH. 

 

IV 

Odabrani ponuđač iz tačke I ove odluke dužan je u roku od 5 dana od dana prijema ove odluke 

dostaviti ugovornom organu dodatnu dokumentaciju koja je zahtijevana tenderskom dokumentacijom.  

Ove obaveze se oslobađa ponuđač ukoliko je nevedenu dokumentaciju dostavio u svojoj ponudi. 

 

O b r a z l o ž e nj e 

 

Ugovorni organ – Općina Jajce je provela postupak javne nabavke radova koji se odnose na proširenje 

sistema javne rasvjete na području općine Jajce, putem otvorenog postupka, broj nabavke 02-11-7-

9626/21, čije obavještenje je objavljeno na portalu javnih nabavki pod brojem 1190-1-3-112-3-100/21 

od 23.12.2021. godine. 

U predmetnom postupku javne nabavke rješenjem Općinskog načelnika broj 02-11-7-9626/21 od 

14.12.2021. godine imenovana je Komisija za javne nabavke.   

Komisija za javnu nabavku je ugovornom organu dostavila Zapisnik o ocjeni ponuda broj 02-11-7-

9626/21 od 08.02.2022. godine. 

 

U postupku je utvrđeno da je komisija za javnu nabavku blagovremeno i pravilno izvršila otvaranje 

ponuda i ocjenu zaprimljenih ponuda, o čemu je sačinila odgovarajuće zapisnike u kojima je utvrđeno 

da su blagovremeno zaprimljene dvije ponude i to ponude privrednih društava: 

 

1. „MIG ELEKTRO“ d.o.o. Mrkonjić Grad 

2. „RADIĆ COMPANY“ d.o.o. Jajce 

Komisija je preuzela izvještaj o preuzimanju tenderske dokumentacije od strane ponuđača i utvrdila 

da su ponuđači preuzeli tendersku dokumentaciju sa portala javnih nabavki.   

 

Ocjenom zaprimljene ponude ponuđača „RADIĆ COMPANY“ d.o.o. Jajce, komisija je utvrdila da 

ponuda nije dostavljena u skladu sa postavljenim uslovima u otvorenom postupku. Na str. 4 ponude u 

dijelu „Izjava ponuđača“, ponuđač nije ovjerio izjavu, tj. nije stavio pečat na mjestu gdje je to 

predviđeno. Dalje, tačkom 15.1.e) tenderske dokumentacije u cilju dokazivanja tehničke i 

profesionalne sposobnosti ponuđač je dužan dokazati da raspolaže tehničkom opremom, i to, između 

ostalog, autodizalicom sa korpom dometa 12 m. Uvidom u ponudu ponuđača, komisija je utvrdila da 

ponuđač nije dostavio dokaz za korpu, tj. nije dostavio upotrebnu dozvolu iz koje se mogu vidjeti 

traženi parametri. Tačkom 15.2.e) TD jasno je naznačeno da sva tehnička oprema (i u vlasništvu i 

iznajmljena) mora biti uredno registrovana, te bi ponuđač dostavljenom upotrebnom dozvolom 

dokazao gore navedene tražene parametre. Također, tačkom 15.1.b) je određeno da ponuđači u svrhu 

dokazivanja tehničke i profesionalne sposobnosti trebaju dostaviti Izvještaj proizvođača LED čipova 

ili LED svjetiljki o projektovanom životnom vijeku i održanju svjetlosnog fluksa prema standardima 

LM80/TM21, Deklaraciju o usaglašenosti sa CE znakom izdatu isključivo od fabrike u kojoj se 

svjetiljka proizvodi ili sklapa, Test otpornosti na udar – IK test prema standard EN 62262, test 

mehaničke zaštite IP-test prema standardima EN 60598-1, test elektromagnetske kompatibilnosti 

EMC prema standardima EN 55015 - ispitivanje emisije i EN 61547-ispitivanje imunosti, test 

imuniosti na naponske udare za drajver prema standardu EN 61000-4-5 i Izvještaj o mjerenju 

fotometrijskih karakteristika prema standardima LM79-08, CIE 121-1996 i EN 13032-1, sve ovjereno 

od proizvođača i ponuđača. Za ponuđeni tip svjetiljke potrebno je priložiti tehničku specifikaciju sa 

fotografijom koja treba imati sve podatke o tehničkim parametrima koji su zahtijevani tenderskom 

dokumentacijom, ovjerenu od strane proizvođača i ponuđača. Uvidom u ponudu ponuđača „RADIĆ 

COMPANY“ d.o.o. Jajce, komisija je utvrdila da ponuđač nije dostavio tehničku specifikaciju sa svim 

tehničkim parametrima koji su zahtijevani. Naime, ponuđač nije priložio Izvještaj IEC-EN 60598 

kojim dokazuje stepen mehaničke zaštite IP 67. U dokumentima se može vidjeti da je priložen stepen 

IP66, a ne traženi IP67. U ponudi nedostaje izvještaj proizvođača LED čipova ili LED svjetiljki o 

projektovanom životnom vijeku i održanju svjetlosnog fluksa prema standardima LM80/TM21. 

Ugovorni organ je tehničkim specifikacijama zahtijevao da svjetiljka za funkcionalno osvjetljenje sa 

LED izvorima svjetlosti bude od 25-30 W za svjetiljku TIP 1, odnosno, 45-50 W za svjetiljku TIP 2, 

ali je ponuđač ponudio svjetiljke dosta veće snage od traženih. Dalje, ponuđač nije dokazao da će 

kućište ponuđene svjetiljke biti izrađeno od aluminijuma kvalitete 6063 obojeno elektrostatičkim 

postupkom bojom u prahu. Uostalom, sva naznačena ispitivanja svjetiljki su dostavljena od 

proizvođača RAGNI SAS, a ne od proizvođača RAGNI IC d.o.o. Mostar koji je ovjerio cjelokupnu 

tehničku dokumentaciju. Ta činjenica dovodi u sumnju da li kvalitet svjetiljki proizvedenih od strane 

proizvođača RAGNI IC d.o.o. Mostar zadovoljava tražene zahtijeve jer su sva ponuđena ispitivanja 

vršena za svjetiljke proizvedene od strane RAGNI SAS iz Francuske. 

S obzirom na sve navedeno, ponuđač je ocijenjen kao nekvalifikovan i komisija je takvu ponudu 

odbacila.  

 

Ocjenom zaprimljene ponude ponuđača „MIG ELEKTRO“ d.o.o. Mrkonjić Grad, komisija je utvrdila 

da je zaprimljena  ponuda dostavljene u skladu sa postavljenim uslovima u otvorenom postupku, tj. 

ponuda  sadrži  tražena dokumenta te je ponuđač ocijenjen kao kvalifikovan. 

Nakon ocjene kvalifikacije ponuđača prešlo se na finansijsku evaluaciju ponude te provjeri računskih 

operacija u cilju utvrđivanja eventualnih računskih greški. Komisija je uočila računsku grešku u 

ponudi ponuđača „MIG ELEKTRO“ d.o.o. Mrkonjić Grad. Ponuđaču je dana 07.02.2022. godine 

upućen zahtjev za prihvatanje ispravke računske greške i ponuđač je u ostavljenom roku dostavio 

odobrenje za ispravku.  

 

Ponuda ponuđača  iznosi: 

 

1. „MIG ELEKTRO''  d.o.o. Mrkonjić Grad 

 - ponuđena cijena sa PDV-om iznosi 213.896,59 KM 

 - ponuđena cijena bez PDV-a iznosi 182.817,60 KM 

Ugovorni organ nije našao razloge nepravilnosti niti propuste u radu Komisije. U postupku je 

ocijenjeno da je Komisija postupila u skladu sa Zakonom o javnim nabavkama, podzakonskim aktima, 

internim aktima i tenderskom dokumentacijom. 

 

Na osnovu navedenog ugovorni organ je odlučio kao u dispozitivu ove odluke. 

 

 

 

 

 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH – filijala Mostar putem 

ugovornog organa u roku od 10 (deset) dana od dana prijema Odluke.  

Svaki ponuđač koji ima legitimni interes u predmetnom postupku javne nabavke, a koji smatra da je 

ugovorni organ prekršio jednu ili više odredbi Zakona o javnim nabavkama, ima pravo uložiti žalbu u 

pisanoj formi u roku od 10 (deset) dana od dana prijema ove odluke u skladu sa članom 99. i 101. 

Zakona o javnim nabavkama. 

 

 

 

 

 

 

 

Dostaviti:                                                                                                     Općinski načelnik 

- Ponuđačima                                                                                           Edin Hozan 

- Službenik za informisanje 

- a/a          


